SL(6)720 - Rheoliadau Addysg (Cyllid Myfyrwyr)
(Diwygiadau Amrywiol) (Cymru) 2026

Cefndir a diben

Mae'r Rheoliadau hyn yn diwygio amryw reoliadau sy’'n gwneud darpariaeth ynghylch cyllid
myfyrwyr, ac mewn cysylltiad ag ef.

Maent yn:

e estyny meini prawf cymhwystra er mwyn i bartneriaid a phlant cyn-aelodau o'r Gurkhas
ac o unedau milwrol Hong Kong, sydd wedi marw ac a ryddhawyd cyn 1 Gorffennaf
1997, fod yn gymwys i gael cymorth i fyfyrwyr a gallu manteisio ar ddarpariaeth diogelu
ffioedd;

e eithrio myfyrwyr o dan gynllun bwrsariaeth GIG Cymru sy'n dibynnu ar brawf modd a
myfyrwyr yn eu blwyddyn ryngosod rhag bod yn gymwys ar gyfer y benthyciad
wythnosau ychwanegol;

e galluogi myfyrwyr & phrofiad o fod mewn gofal i wneud cais am Grantiau ar gyfer
Dibynyddion ar sail nad ydynt yn dibynnu ar brawf modd;

e darparu ar gyfer darpariaethau terfynu sy'n rhan o reoliadau cyrsiau 6l-raddediqg i
bersonau y mae eu caniatad i ddod i mewn i'r Deyrnas Unedig neu i aros ynddi fel
partner a ddiogelir wedi dod i ben;

e dirymu Rheoliadau Addysg (Athrofa Brifysgol Ewropeaidd) (Cymru) 2014 a gwneud
dirymiadau a hepgoriadau canlyniadol; a

e gwneud diwygiadau technegol ychwanegol i wella eglurder rheoliadau a/neu ddileu
darpariaethau nad oes eu hangen mwyach, er enghraifft o ran benthyciadau Ffioedd
Colegau Rhydgrawnt (Oxbridge), coronafeirws, a chymhwystra ar gyfer darpariaethau
diogelu ffioedd.

Y weithdrefn

Gweithdrefn annilysu’r Senedd.

Gwnaed y Rheoliadau hyn gan Weinidogion Cymru cyn iddynt gael eu gosod gerbrony
Senedd. Gall y Senedd annilysu'r Rheoliadau o fewn 40 niwrnod (ac eithrio unrhyw ddyddiau
pan fo'r Senedd: (i) wedi'i diddymu neu (ii) mewn cyfnod o doriad am fwy na phedwar
diwrnod) i'r dyddiad y'u gosodwyd gerbron y Senedd.

Materion technegol: craffu

Nodwyd y ddau bwynt a ganlyn i gyflwyno adroddiad arnynt o dan Reol Sefydlog 21.2 mewn
perthynas a'r offeryn hwn.

1. Rheol Sefydlog 21.2(x) - ei bod yn ymddangos bod oedi na ellir ei gyfiawnhau wedi
bod wrth ei gyhoeddi neu wrth ei osod gerbron y Senedd

Nodwn y torrir y confensiwn 21 diwrnod (h.y. y confensiwn y dylai 21 diwrnod fynd heibio
rhwng y dyddiad y gosodir offeryn sy’'n destun gweithdrefn annilysu’r Senedd gerbron y
Senedd a'r dyddiad y daw'r offeryn i rym), a'r esboniad dros y toriad a ddarparwyd gan Vikki
Howells AS, y Gweinidog Addysg Bellach ac Uwch, mewn llythyr at y Llywydd dyddiedig 19
lonawr 2026.

Gwnaed y Rheoliadau ar 13 lonawr 2026 ond ni chawsant eu gosod gerbron y Senedd tan 16
lonawr 2026. Daw'r Rheoliadau i rym ar 5 Chwefror 2026.

Yn benodol, nodwn fod y llythyr yn nodi y “bu oedi gyda'r broses gofrestru”. O ganlyniad i'r
oedi wrth osod y Rheoliadau gerbron y Senedd, daw'r Rheoliadau i rym cyn i'r cyfnod o 21
diwrnod ddod i ben.

Nid yw'r llythyr yn rhoi rhagor o fanylion ynghylch achos yr oedi hwnnw.

Mae'r llythyr yn mynd ymlaen i esbonio: "Rhaid i'r Rheoliadau fod mewn grym erbyn 5 Chwefror
er mwyn sicrhau bod system ymgeisio myfyrwyr y Cwmni Benthyciadau i Fyfyrwyr yn
adlewyrchu'r newidiadau diweddaraf i bolisi cymorth i fyfyrwyr cyn i'r cyfnod ymgeisio lansio."

Gofynnir i Lywodraeth Cymru roi esboniad pellach ynghylch y rheswm dros yr oedi gyda'r
broses gofrestru.

2. Rheol Sefydlog 21.2(vi) - ei bod yn ymddangos bod gwaith drafftio'r offeryn neu’r
drafft yn ddiffygiol neu ei fod yn methu a bodloni gofynion statudol

Mae rheoliad 53 yn mewnosod rheoliad newydd 12GA i Reoliadau Addysg (Cymorth i Fyfyrwyr)
(Graddau Meistr Ol-raddedig) (Cymru) 2019. Fodd bynnag, ymddengys fod gwall yn y
fformatio sydd a'r effaith o newid ystyr y rheoliad newydd.

Ymddengys y bwriadwyd i'r geiriau “Personau y mae eu caniatad i ddod i mewn neu i aros fel
partner a ddiogelir wedi dod i ben” fod yn bennawd sy’'n dod o flaen y rheoliad, yn hytrach
na'n ffurfio rhan o'r rheoliad ei hun. Os felly, dylai rhif y rheoliad “12GA" ymddangos ger
“Pan—", fel iddo ddod yn air agoriadol y rheoliad hwnnw.

Rhinweddau: craffu

Nodwyd y pwynt a ganlyn i gyflwyno adroddiad arno o dan Reol Sefydlog 21.3 mewn
perthynas a'r offeryn hwn.

3. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei
fod yn codi materion polisi cyhoeddus sy’n debyg o fod o ddiddordeb i'r Senedd

Nid oes ymgynghoriad wedi'i gynnal mewn perthynas a'r Rheoliadau hyn. Mae paragraff 5.1
o'r Memorandwm Esboniadol yn egluro fel a ganlyn:

“"Mae nifer o'r diwygiadau yn dechnegol eu natur ac yn ofynnol i weithredu polisi
presennol neu i ddileu darpariaeth/cyfeiriadau rheoleiddiol diangen. Mae'r diwygiadau i
estyn y meini prawf cymhwystra yn sicrhau bod partneriaid a phlant cyn-aelodau o'r
Gurkhas ac o unedau milwrol Hong Kong, sydd wedi marw ac a ryddhawyd cyn 1
Gorffennaf 1997, yn gymwys i gael cymorth polisi presennol 'Cenedl Noddfa'
Llywodraeth Cymru.”

Ymateb Llywodraeth Cymru

Mae angen ymateb Llywodraeth Cymru mewn perthynas a'r pwyntiau adrodd technegol yn
unig.

Trafodaeth y Pwyllgor

Trafododd y Pwyllgor yr offeryn yn ei gyfarfod ar 2 Chwefror 2026 ac mae'n cyflwyno
adroddiad i'r Senedd yn unol a'r pwyntiau adrodd uchod.

Senedd Cymru
Pwyllgor Deddfwriaesth, Cyfiawnder a'r Cyfansoddiad

Welsh Pardiament
Legislation, Justice and Constitution Committee




	SL(6)720 – Rheoliadau Addysg (Cyllid Myfyrwyr) (Diwygiadau Amrywiol) (Cymru) 2026

